
Platforma për të Drejtat e Njeriut

Constitutional Articles: E Drejta për Arsimin

Constitutional Paragraph: 47 para. 2

Institucionet publike sigurojnë për secilin person mundësi të barabarta për t’u arsimuar, sipas aftësive dhe 
nevojave të veçanta të tij/saj.

Instrumentet ndërkombëtare Nenet
No results

Ligjet Nenet



LAPRK
Ligji për Arsimin 
Parauniversitar në 
Republikën e Kosovës Nr. 
04/L-032

Neni 40

Neni 40

Parimi i arsimit gjithëpërfshirës

1. Qëllimi i qartë i këtij Ligji është që parimi i arsimit gjithëpërfshirës të zbatohet 
në Republikën e Kosovës si praktika më e mirë në përputhje me normat 
ndërkombëtare, si parashihen në Konventën e UNESCO-s për të Drejtat e 
Fëmijëve (1989), në Deklaratën e Salamankës (1994), Konventën e OKBsë për të 
Drejta të Personave me Aftësi të Kufizuara (2007) dhe në konventat apo 
rekomandimet e tjera përkatëse ndërkombëtare.

2. Parimi i arsimit gjithëpërfshirës nënkupton se:

2.1. institucionet arsimore dhe aftësuese duhet të akomodojnë të gjithë fëmijët, pa 
dallim të kushteve të tyre fizike, intelektuale, sociale, gjuhësore apo të tjera dhe 
duhet të promovojë integrimin dhe kontaktin mes fëmijëve;

2.2. mbështetja përkatëse duhet të ofrohet bazuar në nevojat intelektuale të 
nxënësve; dhe

2.3. ambientet e posaçme arsimore apo shkollat speciale arsyetohen vetëm pasi që 
nga vlerësimi i ekspertit del se nuk është praktike të regjistrohet ndonjë fëmijë në 
shkollën e rregullt publike apo në institucionin e aftësimit.

3. Komunat marrin masa për të mbështetur përfshirjen e fëmijëve në shkolla të 
rregullta të komunës, përfshirë edhe themelimin e dhomave burimore dhe klasave 
të përshtatura për nxënësit me aftësi të kufizuara fizike, përfshirë ato ndijore.

4. Sipas vlerësimeve individuale profesionale, komunat sigurojnë transport falas, 
të sigurt dhe të përshtatshëm për fëmijët me aftësi të kufizuara apo me vështirësi 
në mësim që ndjekin mësimet në shkollë komunale. 



LAPRK
Ligji për Arsimin 
Parauniversitar në 
Republikën e Kosovës Nr. 
04/L-032

Neni 42

Qendrat burimore, shkollat speciale dhe njësitë që ofrojnë arsimim të veçantë

1. Ministria mund të themelojë dhe mirëmbajë qendra të burimeve, shkolla 
speciale si dhe njësi të tjera që ofrojnë arsim special për fëmijët me aftësi të 
kufizuara të rënda apo të shumëfishta apo me vështirësi në mësimnxënie, të cilët 
vlerësohet se nuk janë në gjendje të arsimohen në shkolla komunale apo në 
institucione publike për aftësim.

2. Qendrat e burimeve dhe njësitë e tjera, të themeluara sipas këtij neni, gjithashtu 
ofrojnë ndihmesë,

në kuadër të resurseve që i kanë në dispozicion, në bazë të kërkesave të 
institucioneve arsimore dhe aftësuese që arsimojnë nxënësit me vështirësi në 
mësim.

3. Mësimdhënësit dhe personeli tjetër profesional i punësuar në shkolla, qendra të 
burimeve dhe njësi të tjera të themeluara sipas këtij neni licencohen sipas 
dispozitave të këtij ligji.

4. Ministria siguron transport falas, të sigurt dhe të përshtatshëm apo aranzhon 
kujdes rezidencial të përshtatshëm, sipas vlerësimit profesional individual, për 
fëmijët që vijojnë shkollat speciale, qendrat e burimeve dhe për njësitë e tjera të 
themeluara sipas kësaj pjese.

 

LAPRK
Ligji për Arsimin 
Parauniversitar në 
Republikën e Kosovës Nr. 
04/L-032

Neni 43

Gjuha e shenjave dhe sistemi Brejll (Braille)

1. Nxënësve dhe fëmijëve të cilët përdorin gjuhën e shenjave si gjuhë të tyre të 
parë, duhet t’u ofrohet mësimdhënie për përdorimin e gjuhës së shenjave dhe 
përmes mënyrës së gjuhës së shenjave.

2. Ministria mund të vendosë që mësimdhënia nëpërmjet gjuhës së shenjave dhe 
për përdorimin e gjuhës së shenjave të ofrohet në një lokacion jashtë institucionit 
të zakonshëm të nxënësve.

3. Nxënësit me të parë të pjesshëm dhe ata të verbër kanë të drejtën që të mësohen 
për përdorimin e alfabetit Brejll, si dhe për ndihmat teknike të nevojshme. 
Nxënësit e tillë kanë gjithashtu edhe të drejtën për orientimin e nevojshëm dhe për 
udhëzime gjatë lëvizjes në shkollë, vajtjen dhe kthimin nga shkolla  dhe në shtëpi.

4. Para dhënies së mësimit përmes gjuhës së shenjave, në alfabetin Brejll dhe 
udhëzimeve për orientim dhe lëvizje ose ndonjë trajnimi sipas këtij neni, ekipi 
komunal vlerësues i përbërë prej ekspertëve, i themeluar sipas këtij ligji, bën një 
vlerësim të aftësive të kufizuara të nxënësit, si dhe nevojat e tij për qasje.

 



LAAP
LIGJI Nr. 04/L-138 PËR 
ARSIMIN DHE 
AFTËSIMIN 
PROFESIONAL

Neni 1

Qëllimi i ligjit

1. Qëllimi i këtij ligji është të rregulloj sistemin e arsimit dhe aftësimit profesional 
në përputhje me nevojat e zhvillimit ekonomik dhe shoqëror të Republikës së 
Kosovës, përfshirë ndryshimet ekonomike dhe teknologjike, kërkesat e tregut të 
punës dhe nevojat e individëve drejt ekonomisë së tregut, duke shfrytëzuar në 
mënyrë optimale burimet financiare, njerëzore dhe të infrastrukturës.

2. Rregullon strukturën, organizimin dhe menaxhimin e institucioneve që ofrojnë 
arsim dhe aftësim profesional.

 

LAAP
LIGJI Nr. 04/L-138 PËR 
ARSIMIN DHE 
AFTËSIMIN 
PROFESIONAL

Neni 3

Parimet e arsimit dhe aftësimit profesional

1. Parimet e arsimit dhe aftësimit profesional (në tekstin e mëtejmë AAP) janë:

1.1. gjithëpërfshirja;

1.2. qasja, transferi dhe progresi;

1.3. mësimi teorik dhe i praktikës profesionale;

1.4. nevojat e tashme dhe të ardhshme të Ekonomisë;

1.5. mbështetja e zhvillimit të karrierës si pjesë e integruar e procesit të të mësuarit 
gjatë gjithë jetës

LAAP
LIGJI Nr. 04/L-138 PËR 
ARSIMIN DHE 
AFTËSIMIN 
PROFESIONAL

Neni 4

Fushëveprimtaritë e arsimit dhe aftësimit profesional

1. Fushëveprimaritë e arsimit dhe aftësimit profesional janë:

1.1. zhvillimi i kompetencave dhe aftësimi për punësim të individëve në përputhje 
me

profesionin dhe karrierën e tyre sipas kërkesave të tregut të punës;

1.2. krijimi i kulturës së përgjithshme dhe profesionale në pajtim me parimet e 
arsimimit gjatë

gjithë jetës dhe zhvillimet ekonomike, shkencore dhe teknologjike;

1.3. njohja e kompetencave të individëve bazuar në standardet e profesioneve të 
nivelit

përkatës.



decisionTitle* decisionDescription*

Rasti Klerks kunder. 
Holandes (aplikimi nr. 
25212/94) 04/07/1995

Aplikuesi është një shtetas Hollandez, i lindur në 1951, dhe aktualisht banon në 
Leiderdorp, Hollandë.

 Më i moshuari nga dy fëmijët e aplikantit, Ruben, i lindur në 1981, është pothuajse 
plotësisht i shurdhër. Nga 1985 deri në maj 1987 ai shkoi në një shkollë speciale për 
të shurdhërit në qytetin e Voorburg. Ndërsa prindërit e tij ishin të mendimit se ai nuk 
bëri përparime në këtë shkollë dhe ata nuk pajtoheshin me metodat e mësimdhënies, 
ata e dërguan Ruben në një shkollë speciale për dëgjimin e vështirë në qytetin e 
Rijswijk në maj 1987.

     Ankuesi ankohet se djali i tij nuk u lejua të shkollohej në një shkollë të rregullt në 
qytetin e tij të lindjes. Ai thërret nenin 2 të Protokollit Nr. 1 të Konventës

 Aplikanti ankohet sipas nenit 2 të Protokollit Nr. 1 (P1-2) për mos lejimin e dërgimit 
të djalit të tij me aftësi të kufizuara në një shkollë të rregullt sipas dëshirës së tij.

   Në këto rrethana, Komisioni konstatoi se autoritetet vendase kanë respektuar 
pikëpamjet e aplikantit, si dhe të drejtën e Ruben për të pasur një arsim sa më efektiv 
të jetë e mundur. Komisioni përfundoi se çështja aktuale nuk tregon ndonjë paraqitje 
të shkeljes së nenit 2 të Protokollit Nr. 1 (P1-2) të Konventës.

  Nga kjo rrjedh se kërkesa është qartësisht e pabazuar në kuptimin e nenit 27 
paragrafi. 2 (Art. 27-2) i Konventës.

     Për këto arsye, Komisioni, njëzëri, e shpalli të papranueshëm kërkesën.


